Cofnodion Cyfarfod Misol Cyngor Cymuned Llanedi a gynhaliwyd ddydd Mercher, Chwefror 2il  2011 yn  Arlan Gwili, Yr Hendy

Yn Bresennol:      Y Cynghorydd G.B. Thomas (Cadeirydd).

                               Y Cynghorwyr D.M. Davies, R.B. Evans, W.A. Evans, J.L. Griffiths, 

                               Mrs. R.W.M. Higgins, S.W. Higgins, J.T. Jones, R.C. Roberts, 

                               Mrs. B. Thomas. 

                               Mr. O.J. Jones (Clerc).

                         Mr. E.H. Jones (Tirfesurydd).

      1.     Ymddiheuriadau am Absenoldebau   
      Derbyniwyd ymddiheuriadau gan y canlynol am eu habsenoldeb o’r Cyfarfod:-
Y Cynghorwyr Mrs. J.L. Downes, D.T. Enoch, D.M. Evans, Mrs. H.M. Funnell, 

S.J. Lloyd-Janes. 
2.     Materion Personol y Cadeirydd 

Mynegodd y Cadeirydd nad oedd ganddo unrhyw adroddiad i’w gyflwyno parthed y mis blaenorol. 

Roedd yn flin gan y Cynghorydd Thomas hefyd, oherwydd ymrwymiadau anorfod mewn man arall, nad oedd ef na’r Cynghorydd D.M. Evans wedi gallu mynychu Cyfarfod Pwyllgor diweddar Ardal Sir Gaerfyrddin o Un Llais Cymru, yr oedd hysbysiad wedi’i dderbyn amdano. 

NODWYD.

      3.     Cadarnhau Cofnodion 

      PENDERFYNWYD cadarnhau a llofnodi cofnodion Cyfarfod Misol Cyngor 
      Cymuned Llanedi a gynhaliwyd  5ed Ionawr 2011 a rhai'r  Cyfarfod Arbennig a 
      gynhaliwyd 17eg Ionawr 2011.
       CYLLID     

      Derbyniadau

      4.     Derbyniadau 

      Hysbysodd y Clerc y Cyngor nad oedd dim derbyniadau i adrodd amdanynt.     

      NODWYD.

      Taliadau

      5.     Talu Cyfrifon

PENDERFYNWYD talu’r canlynol:-

      Tirgwaidd Ferm Garden Maintenance  - £4,584.00

E.H. Jones - £3.60 

O.J. Jones - £83.49

6.     Bancio

(a)
Esboniodd y Clerc fod y mandad presennol sydd gyda Banc Lloyds TSB plc, sy’n caniatáu i unrhyw ddau o’r cyflenwad llawn o un deg chwech o gynghorwyr i  lofnodi sieciau’r Cyngor, wedi arwain at gymhlethdodau ac roedd yn anfoddhaol.

PENDERFYNWYD cwblhau a chyflwyno mandad newydd  i  Fanc Lloyds TSB plc yn caniatáu  i sieciau’r Cyngor gael eu llofnodi gan unrhyw ddau Aelod o’r Cyngor a enwir isod:-

Y Cynghorwyr D.M. Davies, R.B. Evans, J.L. Griffiths a Mrs. B. Thomas.

(b)  Gwahoddodd y Clerc yr aelodau i ystyried cychwyn ar y broses o fancio electroneg. Roedd hyn yn dod yn gynyddol boblogaidd gan ei fod yn gwella effeithlonrwydd parthed gwneud taliadau yn benodol. Atebwyd y broblem a achosid gan yr angen statudol y dylai o leiaf dau Gynghorydd lofnodi sieciau  a bellach doedd dim rhwystr i fabwysiadu’r system.   

PENDERFYNWYD y dylid awdurdodi’r Clerc i wneud y trefniadau angenrheidiol gyda Banc Lloyds TSB  plc er mwyn cychwyn ar y broses o fancio’n electroneg yn amodol ar y cyfyngiad dyddiol o £2000 ar daliadau allanol.

(c)  Gofynnodd y Clerc am i’w gyflog a’i lwfans deithio gael eu talu’n fisol yn ol-ddyledus o Ebrill 1af 2011. 

PENDERFYNWYD y dylai’r Cyngor gytuno i ddymuniad y Clerc parthed y taliad o’i gyflog a chostau teithio fel a nodwyd uchod.

Cyllid - Materion Eraill 

7.     Archwiliad am y Flwyddyn Gyllidol yn gorffen  31ain Mawrth 2010

Adroddodd  y Clerc fod yr holl brosesau angenrheidiol wedi’u cwblhau parthed yr awdit uchod.

NODWYD. 

8.     Amcangyfrif Gwariant a  Phraesept am y Flwyddyn 2011-2012

Cadarnhaodd  y Clerc, fel canlyniad  i benderfyniad y Cyngor yn y Cyfarfod Arbennig a gynhaliwyd 17eg Ionawr 2011 parthed y Praesept am y flwyddyn uchod, ei fod wedi hysbysu’r Awdurdod Sirol am hyn. 

NODWYD.

      ADLONIANT A HAMDDEN

      Mannau Chwarae

      9.     Parc yr Hendy 

(a)  Mynegodd y Clerc nad oedd, ar hyn o bryd, mwy o wybodaeth  i’w rannu parthed cam cyntaf ailddatblygu Parc yr Hendy, heblaw bod yr Adroddiad angenrheidiol yn cael ei baratoi ar gyfer ei gyflwyno i gyrff cyllido.

       NODWYD.

(b)  Parthed y wybodaeth a gynhwysir yn Adroddiad ysgrifenedig y Tirfesurydd ei fod yn y broses o gael dyfynbrisiau am yr ardal chwarae aml-ddefnydd arfaethedig fel canolbwynt cam nesaf ail ddatblygiad Parc yr Hendy a’i fod mewn trafodaeth gyda’r Awdurdod Cynllunio -

      PENDERFYNWYD y dylid aros am Adroddiad pellach y Tirfesurydd.

(c)  Ymhelaethodd y Tirfesurydd ar y datganiad yn ei Adroddiad ysgrifenedig ei fod mewn trafodaeth gydag Asiantaeth yr Amgylchedd parthed y modd priodol o atgyfnerthu glan yr afon ym Mharc yr Hendy. 

PENDERFYNWYD y dylid aros am Adroddiad pellach y Tirfesurydd

       Clybiau Chwaraeon

      10.     Clwb Criced yr Hendy - Cymorth Ariannol Ychwanegol


Trafododd yr Aelodau'r wybodaeth a gynhwysid yn Adroddiad ysgrifenedig y Tirfesurydd  fod y cais  cychwynnol am grant parthed y cynllun gwlyptir a awgrymwyd ar gyfer Maes Criced Yr Hendy wedi methu. Bwriedir gwneud cais pellach  i gorff cyllido potensial arall  ac eisoes gwahoddwyd dyfynbrisiau am gynllunio’r pwll.  At hynny, cyflwynodd y Tirfesurydd fanylion am ddau ddyfynbris a dderbyniodd mewn ymateb i’w wahoddiad.
PENDERFYNWYD y dylid derbyn dyfynbris W.S.Atkins am y swm o £850 (TAW yn   ychwanegol) ac y dylid aros am Adroddiad pellach y Tirfesurydd.

       11.     Cymdeithas Chwaraeon Llanedi 

Rhoddodd y Clerc gerbron y Cyngor Ddrafft cychwynnol Cyfansoddiad         Cymdeithas Chwaraeon Llanedi, yr oedd ystyriaeth ohono wedi cael ei gohirio ymhellach yng Nghyfarfod Arbennig y Cyngor a gynhaliwyd 17eg Ionawr 2011.

PENDERFYNWYD, oherwydd y cyfyngder amser oedd ar gael, gohirio ystyriaeth o’r ddogfen ddywededig tan Gyfarfod Arbennig y Cyngor i’w gynnal 8fed Chwefror 2011 yn Arlan Gwili, Yr Hendy.

 Seddau Ymyl Ffordd


12.     Seddau a Adnewyddwyd

Ynglŷn â’r datganiad  yn Adroddiad ysgrifenedig y Tir Fesurydd y gosodwyd seddau a adnewyddwyd yn Ysgol Llanedi a Phantyboblen, Tycroes -

      NODWYD.

Adloniant a Hamdden - Materion Eraill

13.     Cŵn yn Baeddu

Roedd yn dda gan y Clerc adrodd iddo bellach dderbyn gwybodaeth gan y Cyngor Sir fod ei swyddogion wedi rhoi sylw arbennig i Barc yr Hendy yn benodol ac ymddengys fod y mwyafrif o’r baeddu ar lan yr afon.  Fodd bynnag, roedd dau swyddog wedi bod yn dystion i berchennog ci yn caniatáu i’w gi faeddu ar y cae rygbi yn y parc gyda’r canlyniad y rhoddwyd tocyn cosb benodol am £75 a bu rhaid i’r troseddwr glirio’r llanast.  Nodwyd iddo ddangos ei docyn  i gerddwyr cŵn eraill  a gobeithid y byddai’r “gair yn mynd ar led”.  Bwriedid gwneud datganiad llawn i’r wasg yn y gobaith o atal eraill a bydd y patrôl o’r ardal yn parhau. 


Ychwanegodd y Clerc ei fod wedi trosglwyddo diolchiadau’r Cyngor i’r swyddogion penodol.  

      NODWYD.

      PRIFFYRDD A DIOGELWCH AR Y FFYRDD      

      Diogelwch ar y Ffyrdd 

      14.     Cynlluniau Arafu Trafnidiaeth - Heol y Parc, Yr Hendy

Parthed y datganiad yn Adroddiad Ysgrifenedig y Tirfesurydd (yn dilyn  penderfyniad y Cyngor yn y Cyfarfod Arbennig a gynhaliwyd 17eg Ionawr 2011) ei fod wedi cadarnhau  i’r Awdurdod Sirol mai’r dymuniad oedd cadw at y gofynion gwreiddiol am dwmpath wedi’i godi yng ngham nesaf y cynllun arafu trafnidiaeth yn Heol y Parc Yr Hendy,  ac y disgwylir i’r gwaith ddechrau yn y dyfodol agos - 

      PENDERFYNWYD y dylid aros am Adroddiad pellach y Tirfesurydd.

15.     Materion Diogelwch ar  Heol y Fforest a Sgwâr y Ceffyl Du,  Yr Hendy 
      Ymhelaethodd y Tirfesurydd ar y wybodaeth a gynhwysir yn ei Adroddiad ysgrifenedig parthed y newidiadau a fwriedid i’r gyffordd uchod sy’n gysylltiedig â datblygiad Tesco ym Mhontarddulais.  Y prif ofid oedd, p’un oedd y cylchdro a fwriedid  yn ddigonol neu beidio ar gyfer cynnal y llif traffig , doedd dim darpariaeth synhwyrol wedi ei wneud i sicrhau diogelwch cerddwyr a fyddai’n dymuno croesi’r ffyrdd yn y lleoliad hwn.  Ni fu Cyngor y Gymuned, er gwneud yn hysbys ei ddiddordeb dros gyfnod hir o amser, yn rhan o unrhyw drafodaeth o gwbl. Ni chafodd y Tirfesurydd unrhyw ymateb i’w ymgeision i gysylltu ac roedd yn bwriadu dilyn y mater yn frwd. 
       PENDERFYNWYD y dylid aros am Adroddiad pellach y Tirfesurydd. 

 16.     Heol y Fforest - Tawelu Trafnidiaeth 

Gosododd y Clerc gerbron y Cyngor fanylion a dderbyniwyd o’r Awdurdod Sirol am gynllun arafu trafnidiaeth a fwriedir ei gyflwyno yn Heol y Fforest.

      PENDERFYNWYD na fyddai unrhyw wrthwynebiad i’r cynllun uchod.

17.     Marciau Ffordd “Cadwch yn glir” / Cylchdro mini ar Gyffordd y   

          Draffordd,  Yr Hendy 

Hysbysodd y Clerc yr Aelodau ei fod bellach wedi derbyn ymateb gan Mr. John McEvoy o’r Awdurdod Sirol i’r cais am ail ystyried cynnig gwreiddiol y Cyngor y dylid gosod marciau ffordd “CADWCH YN GLIR” yn y lleoliad uchod. 

Ar sail gohebiaeth copi rhwng y Cyngor Sir a Llywodraeth Cynulliad Cymru (a ddarparwyd yn dilyn cais a wnaed gan y Cynghorydd Sirol S.J.Lloyd-Janes) mae’n debyg mai cyngor yn unig oedd yr ymateb negyddol a gafwyd gan Lywodraeth Cynulliad Cymru i’r cynnig “CADWCH YN GLIR”/bocs cyffordd, heb fod yn orfodol ar y Cyngor Sir.  Daethpwyd i’r amlwg hefyd yr awgrymwyd y posibilrwydd o osod cylchdro mini yn y lleoliad perthnasol.

Gosododd y Clerc y pwyntiau yma, felly, i Mr. McEvoy, ond roedd ef, yn ei dro, wedi cyflwyno gohebiaeth bellach ac esboniad manwl pam nad oedd yr opsiwn   “CADWCH YN GLIR”/bocs cyffordd yn ddichonadwy.  Fodd bynnag, roedd wedi awgrymu y byddai’n barod i drafod y posibilrwydd o ddarparu cylchdro mini.  Felly, trefnwyd cyfarfod safle ar gyfer 10fed Chwefror 2011, ble y cynrychiolid y Cyngor gan y Cynghorydd S.J.Lloyd-Janes a’r Tirfesurydd.

PENDERFYNWYD y dylid aros am ganlyniad y cyfarfod safle dywededig.
18.     Croesfan i Gerddwyr wrth Ysgol Tycroes, Heol Pontarddulais, Tycroes 
 Mynegodd y Clerc ei fod wedi ysgrifennu at Y Dirprwy Prif Weinidog  a’r Gweinidog dros yr Economi a Thrafnidiaeth Llywodraeth Cynulliad Cymru  yn gofyn am ymateb i’w lythyr gwreiddiol  yn tynnu sylw at y materion uchod. Derbyniwyd cydnabyddiaeth yn dweud y bwriedid ymateb erbyn 24ain Chwefror 2011.

       PENDERFYNWYD y dylid cadw’r mater dan adolygiad.     
      19.     Materion Diogelwch Ffordd yn Heol Tycroes, Tycroes
Doedd dal dim byd pellach i’w adrodd amdano parthed y cynnig uchod.

      PENDERFYNWYD y dylid cadw’r mater dan adolygiad.  

      20.     Absenoldeb Hebryngwr Croesfan Ysgol wrth Ysgol Llanedi 

Mynegodd y Clerc ei fod, wedi  cael ymateb gan Reolwr Diogelwch ar y Ffyrdd y Cyngor Sir yn datgan bod yr  Hebryngwr Croesfan Ysgol ar gyfer y lleoliad uchod yn dal i ffwrdd o’r gwaith oherwydd salwch ond y byddai’n cadw mewn cysylltiad gyda’r Clerc ynglŷn ag unrhyw ddatblygiad pellach. 

      PENDERFYNWYD y dylid cadw’r mater dan arolygiad 

21.     Estyniad o Derfyn Cyflymder yn Heol Llanedi, Y Fforest 

Adroddodd y Clerc ei fod bellach wedi derbyn llythyr ymgynghoriad ffurfiol o’r Awdurdod Sirol parthed y mater uchod, a awgrymwyd yn y lle cyntaf gan y Cyngor. Cadarnhaodd Mr. Jones gefnogaeth y Cyngor i’r mater.

NODWYD.
22.     Gwaredu Llwybr Cerdded yn Heol y Fforest

Cadarnhaodd y Clerc fod llythyr wedi cael ei ddanfon at yr Awdurdod Sirol yn mynegi gofidiau’r Cyngor ynglyn â’r gwaith adfer ac ategol oedd yn digwydd yn y lleoliad uchod.

Adroddodd y Tirfesurydd yn gryno ynglyn â’r sefyllfa bresennol.

      PENDERFYNWYD y dylid cadw’r mater dan arolygiad. 

Priffyrdd a Diogelwch ar y Ffordd - Materion eraill 

23.     Arwyddion Strydoedd ac Enwau Lleoedd 

(a)  Mynegodd y Clerc ei fod bellach wedi cael ymateb o’r swyddog perthnasol yn yr Awdurdod Sirol ynglyn â’r materion a godwyd am yr arwyddion o fewn y Gymuned. 

Parthed yr arwydd “Heol Fforest”, mynegwyd mai’r cais gwreiddiol o Arolygydd y Priffyrdd oedd am arwydd gyda’r geiriad  hwnnw i gymryd lle’r arwydd oedd yn bodoli gyda’r union un geiriad. Tynnwyd sylw hefyd at y ffaith bod pob map a chynllun o’r ardal oedd ar gael yn dangos yr un geiriad. Awgrymwyd hefyd y dylid ystyried yr anghyfleustra a achosir i drigolion  drwy newid arwyddion ac y byddai’n syniad da canfasio’r bobl a effeithir i gasglu eu dymuniadau.

Trafododd yr Aelodau'r ymateb uchod ac roedd cytundeb cyffredinol nad oedd y ffaith syml y bu nifer o gamgymeriadau yn y gorffennol yn cyfiawnhau parhad o’r fath gamgymeriadau. Roedd dyletswydd ar y Cyngor Sir a’r Cyngor Cymuned i warchod a chadw enwau lleol Cymraeg a’r iaith Gymraeg yn benodol. Nid mater i’r trigolion benderfynu oedd. 

PENDERFYNWYD ailadrodd y cais i newid yr arwyddion presennol  sy’n dangos “Heol Fforest” gydag arwyddion yn dangos “Heol y Fforest”.

(b)  Dywedwyd wrth y Clerc yn ogystal y dylid cyfeirio materion yn ymwneud ag arwyddion lle i swyddog arall ond nad oedd, hyd yma, wedi gallu cysylltu ag ef.

PENDERFYNWYD y dylid cadw’r mater dan adolygiad.  

      STRATEGAETH GYMUNEDOL     

      Neuaddau Cymunedol

      24.     Grantiau Blynyddol - Neuaddau Cymunedol - Cydnabyddiaeth

Gosododd y Clerc gerbron  y Cyngor y gydnabyddiaeth ganlynol am grant a dderbyniwyd:-   

      Neuadd yr Eglwys Edmwnd Sant , Tycroes

      Neuadd y Sgowtiaid, Tycroes

      NODWYD.
      Prosiectau Eraill

      25.     Strategaeth Ieuenctid ar gyfer Yr Hendy
      Mynegodd y Clerc ei fod bellach wedi siarad a Mr. Christopher Cray, y Gweithiwr Ieuenctid Cymunedol a oedd yn gyfrifol am Glwb Ieuenctid Yr Hendy.  Bu’r presenoldeb yn y Clwb Ieuenctid yn siomedig yn ddiweddar ac awgrymodd Mr. Cray y byddai’n croesawu’r cyfle i siarad â’r Cyngor.

      PENDERFYNWYD y dylid gwahodd Mr. Cray i fynychu’r Cyfarfod Misol nesaf.

      26.    Cofeb i  Terry Price

      Adroddodd y Clerc yn gryno am y bwriad uchod ac roedd yn dda ganddo ddweud bod peth cynnydd yn cael ei wneud.

      PENDERFYNWYD y dylid cadw’r mater dan arolygiad 

Grantiau Eraill

27.     Miss Cadi Cliff - Nawdd
Parthed y cwestiwn o noddi’r uchod yn ei gwaith o godi arian at ddibenion elusennol, y gohiriwyd ystyriaeth ohono o’r Cyfarfod Misol diwethaf, doedd hyd yma ddim gwybodaeth ychwanegol ar gael.

PENDERFYNWYD y dylid gohirio eto ystyriaeth o’r mater tan y Cyfarfod Misol nesaf.

 28.     Grantiau Blynyddol - Capeli ac Eglwysi - Cydnabyddiaeth

Rhoddodd y Clerc gerbron y Cyngor y gydnabyddiaeth ganlynol am grant a dderbyniwyd:- 

      Capel  Moreia, Tycroes

      Neuadd Efengylaidd, Tycroes

      Eglwys Dewi Sant, Yr Hendy

      Eglwys Sant Edmwnd, Tycroes

      Capel Caersalem, Tycroes

      Yr Hen Gapel, Yr Hendy

      Capel Libanus, Yr Hendy

      Capel Sardis, Sardis      

      Capel Ebeneser, Llanedi

      Eglwys y Santes Edith, Llanedi

NODWYD.
      29.     Grantiau Blynyddol - Canolfannau Cyngor Ar Bopeth - Cydnabyddiaeth 

Gosododd y Clerc gerbron y Cyngor y gydnabyddiaeth ganlynol am grant a  

dderbyniwyd:-

Canolfan Cyngor Ar Bopeth Llanelli

Canolfan Cyngor Ar Bopeth Rhydaman a’r Cylch

NODWYD.
30.     Ceisiadau am Gymorth Ariannol - Cydnabyddiaeth

Rhoddodd y Clerc gerbron y Cyngor y gydnabyddiaeth ganlynol am grant a dderbyniwyd:- 

      Eisteddfod Gerddorol Gydwladol Llangollen.

      Cynllun Cerbyd Cymunedol Pontarddulais a’r Cylch

      NODWYD.

      31.     Ceisiadau am Gymorth Ariannol

Rhoddodd y Clerc gerbron y Cyngor y ceisiadau am gymorth ariannol a dderbyniwyd. 

      PENDERFYNWYD fel a ganlyn:-  

      Y dylid cyflwyno grant o  £110 i Ofal Galar Cruse Sir Gaerfyrddin

      Y dylid cyflwyno grant o £150 i Grŵp Chwarae’r Hendy;

      (Datganwyd diddordeb gan y Cynghorwyr R.C.Roberts, Mrs. B. Thomas a      

      G.B.Thomas)
      Y dylid cyflwyno grant o £1,500 i Bwyllgor Apêl Pontarddulais a’r Cylch ar gyfer Eisteddfod Genedlaethol yr Urdd 2011 a gynhelir yn Abertawe; ac

  Y dylid cyflwyno rhodd o £55 i Ymddiriedolaeth Arennau Cymru (yn lle trefnu digwyddiad).  

Plismona

      32.     Adroddiad yr Heddlu

Gosododd y Clerc gerbron y Cyngor yr Adroddiad ysgrifenedig a dderbyniwyd o Swyddfa’r Heddlu Rhydaman yn cynnwys ffigyrau troseddau a gofnodwyd dros fisoedd Rhagfyr a Ionawr parthed ardal Tycroes.  Cofnodwyd cyfanswm o 8 trosedd, a arweiniodd at arestiad a chyhuddiad mewn 2 achos, un person yn cael  ei arestio ac yn derbyn rhybudd oedolyn mewn un achos, un person yn cael ei arestio a chael mechnïaeth  yn ystod ymholiadau pellach mewn un achos, bwriedir arestio a chyfweld person mewn un  achos, bwriedir cyfweld â  pherson mewn un achos a’r ymchwiliadau yn cael eu cau yn y ddau achos arall.

NODWYD.

Tynnwyd sylw’r Aelodau fod y teliffon cyhoeddus ym Mrynhafod, Tycroes wedi’i fandaleiddio.

PENDERFYNWYD y dylid tynnu’r mater at sylw BT.

Gosododd y Clerc gerbron y Cyngor yr Adroddiad ysgrifenedig a dderbyniwyd o Swyddfa’r Heddlu Llwynhendy yn cynnwys ffigyrau troseddau a gofnodwyd dros fisoedd Rhagfyr a Ionawr parthed ardal Yr Hendy/ Y Fforest/ Llanedi.  Cofnodwyd cyfanswm o 15 trosedd, gyda 5 ohonynt wedi’u datrys, a naw arall heb eu datrys. 

Bu’n gyfnod gweddol brysur parthed tor-cyfraith, rhai o’r ymosodiadau yn ganlyniad i or-yfed dros gyfnod y Nadolig.  Bu’r galwadau am ymddygiad gwrth gymdeithasol yn isel, efallai o bosib i’r tywydd garw.  Tynnwyd sylw at achosion o ladrata ar stad tai newydd  a lladrata pethau costus  o ffermydd yn Llanedi a gofynnwyd am i unrhyw gerbydau amheus gael eu cyfeirio at yr heddlu.

Cynhelir y cyfarfod P.A.C.T. nesaf yn Neuadd Gymuned Llangennech ar y 7fed Chwefror 2011

NODWYD.

      Materion Cymunedol Eraill

      33.     Pwyllgor Gŵyl Pontarddulais a’r Hendy  - Jiwbilî’r Frenhines 2012 

Cyflwynodd y Cynghorydd Mrs. J.L.Downes adroddiad cryno ar y cyfarfod i drafod y mater uchod, ble roedd hi wedi cynrychioli’r Cyngor.
      PENDERFYNWYD y dylid cadw’r mater o dan adolygiad.

      34.     Ystafell Ddarllen, Yr Hendy

Cyflwynodd y Clerc ddiweddariad byr am y sefyllfa parthed yr adeilad uchod.  

      PENDERFYNWYD y dylid aros am adroddiad pellach y Clerc.
      CYHOEDDUSRWYDD

      Cylchlythyr

      35.     Llais Llanedi

Nid oedd unrhyw wybodaeth newydd i’w rhannu parthed y cylchlythyr.

NODWYD.

      YMGYNGHORIAD , CYNGOR A GWYBODAETH

      Cynllunio

36.     Ailddatblygu Cartref Preswyl Llwyngwern 

 Roedd hi’n dda gan y Clerc adrodd iddo o’r diwedd lwyddo i siarad dros y ffôn gyda Chyfarwyddwr Datblygiad Busnes y cwmni sy’n berchen ar y safle uchod i drafod ailenwi’r adeilad. Parthed awgrym y Cyngor y dylid cadw’r enw gwreiddiol “Llwyngwern”, ymddengys bod y perchnogion yn amharod i wneud  hyn gan eu bod yn ystyried y byddai’r enw yn rhy anodd i rai o’r trigolion. Gwahoddwyd y Cyngor i awgrymu enw arall.

Bu trafodaeth fer a thynnwyd sylw at y ffaith mai gair deusill yw “Llwyngwern” o’i gyferbynnu a dewis y perchnogion, “Ty Hendy”, sy’n dair sill. Mynegwyd y farn bod cyfrifoldeb i ddiolgelu treftadaeth pentref yr Hendy. Bu’r adeilad yn un amlwg am flynyddoedd lawer ac roedd y defnydd o’r  enw gwreiddiol yn gyffredin.
PENDERFYNWYD y dylid gofyn eto i berchnogion yr adeilad  ailystyried eu safbwynt a chadw’r enw “Llwyngwern”.

37.     Datblygiad Heb ei Awdurdodi  - Tir ar Fferm Gelli-Gillion, Sardis 

Adroddodd y Clerc  ei fod yn dal i aros am ymateb o sylwedd i’w lythyr cwyn gwreiddiol at y  Cyngor Sir parthed annigonolrwydd dulliau gorfodaeth yr Adran Gynllunio mewn achosion o ddatblygiad heb ei awdurdodi o fewn Cymuned Llanedi, ond iddo gael gwybodaeth dros y ffôn ddeuddydd ynghynt bod llythyr “ar y ffordd”.
PENDERFYNWYD y dylid aros am adroddiad pellach y Clerc.

38.     Ceisiadau a Phenderfyniadau Cynllunio- - Adroddiad y Tirfesurydd 

Ynglŷn â’r Ceisiadau a Phenderfyniadau Cynllunio a restrir yn Adroddiad y Tirfesurydd -

NODWYD. 

Materion Eraill
39.     Eisteddfod Genedlaethol 2014

Adroddodd y Cynghorydd RC Roberts fod Cynghorau Lleol Grŵp Aman wedi cael gwybodaeth bellach na dderbynnir eu cynnig i’r Eisteddfod Genedlaethol leoli’r Ŵyl yn 2014 yn ardal Aman (ac yn benodol yn Nhycroes) am nad oedd y safle a fwriadwyd yn addas. Roedd yr un peth yn wir hefyd am safle arall a awgrymwyd gan rywun arall. Byddai rhaid nawr dod o hyd i leoliad arall yng Nghaerfyrddin.
NODWYD.

      40.     Cyflwr Gwael Tŷ yn Heol y Fforest , Yr  Hendy

Am y tro, nid oedd dim gwybodaeth pellach i’w rannu parthed y mater uchod.
PENDERFYNWYD cadw’r mater dan adolygiad.

41.     Materion Eraill – Gohebiaeth
Gosododd y Clerc gerbron y Cyngor yr ohebiaeth ganlynol a dderbyniwyd:-

Un Llais Cymru- “Y Llais”

Cyngor Sir Gâr – Twristiaeth yn Sir Gâr 2011

Y Lleng Brydeinig Frenhinol - ‘Great Poppy Party Weekend’

Cymdeithas Genedlaethol y Cynghorwyr (Rhanbarth Cymru) – Cyfarfod

Un Llais Cymru – Garddwest yn Buckingham Palace
Cyngor Sir Gâr – Strategaeth ar gyfer Sipswn a’r Gymuned Deithiol 2011 – 2014:

Ymgynghoriad

Bwrdd Gwasanaeth Lleol Sir Gâr – Strategaeth Gymuned Integredig ar gyfer 

Sir Gâr 2011-2016: Ymgynghoriad

42.     Y Refferendwm ar Bwerau Deddfu Cynulliad Cenedlaethol Cymru
  Gyda golwg ar y refferendwm sydd ar ddod, gofynnwyd i’r Cyngor ystyried a oedd 
  am ddatgan  polisi ar y mater uchod.
  PENDERFYNWYD y dylai’r Cyngor gefnogi datganoli pwerau deddfu i Gynulliad  

  Cenedlaethol Cymru.
GWEINYDDIAETH  GYFFREDINOL

43.     Ymddiswyddiad y Cynghorydd A.W. Richards  - Sedd Wag

Mynegodd y Clerc i’r Cyngor ei fod wedi derbyn gwybodaeth o’r Cyngor Sir na dderbyniwyd unrhyw gais am etholiad yn dilyn yr hysbysiadau statudol a arddangoswyd a’i fod nawr yn agored i’r Cyngor gyfethol person i lenwi’r sedd wag  yn deillio o ymddiswyddiad y Cynghorydd  A.W. Richards.
PENDERFYNWYD y dylid gohirio’r mater uchod tan y Cyfarfod Misol nesaf.
44.     Ymddeoliad Mr. E.H. Jones, Tir Fesurydd y Cyngor – Penodi Olynydd
Trafododd yr aelodau ymhellach oblygiadau ymddiswyddiad  y Tirfesurydd, yr oedd ystyriaeth ohono wedi ei ohirio o’r Cyfarfod Misol diwethaf. Gofynnwyd i’r Pwyllgor Polisi Strategol ystyried mewn mwy o ddyfnder y cwestiwn a ddylai’r Cyngor barhau i gyflogi Tirfesurydd ac, os felly, a oedd angen newid y disgrifiad swydd. Gosodwyd Adroddiad y Pwyllgor gerbron y Cyngor gyda’r argymhelliad y dylai’r Cyngor barhau i gyflogi Tirfesurydd. Gofynnwyd hefyd i Mr. E.H.Jones adolygu’r disgrifiad swydd.  Bu peth diwygio ar y disgrifiad swydd gan y Tirfesurydd (mewn cydweithrediad gyda’r Clerc) ac fe’i cyflwynwyd gerbron y Cyngor am sêl ei fendith. 
PENDERFYNWYD fel a ganlyn:-
Y dylai’r Cyngor barhau i gyflogi Tirfesurydd   ac y dylid cymryd y camau priodol i hysbysebu’r swydd wag; ac

Y dylid cymeradwyo’r disgrifiad swydd diwygiedig.

45.     Dulliau Gweithredu’r Cyngor 
Cyflwynwyd adroddiad byr am y drafodaeth a fu am y mater uchod gan y Pwyllgor Polisi Strategol. Nid oedd ar hyn o bryd unrhyw gasgliadau penodol nac argymhellion i’w cyflwyno i’r Cyngor  ond byddai’r  trafod yn parhau. 

PENDERFYNWYD y dylid aros am Adroddiad pellach y  Pwyllgor Polisi Strategol. 

ADRODDIADAU ERAILL AM BRESENOLDEB

46.     Cyfarfod  Cynghorau Lleol Grŵp Aman   

Adroddodd y Cynghorydd R.C.Roberts yn gryno am y Cyfarfod uchod, ble roedd ef wedi cynrychioli’r Cyngor. 

(Gweler hefyd Cofnod rhif 39 uchod)

(Roedd y Cadeirydd a’r Clerc wedi ymddiheuro am iddynt fethu â bod yn bresennol.)

      NODWYD.

      47.     Cyfarfod Cangen Gorllewin Cymru Cymdeithas Clercod Cynghorau
                Lleol
Cyflwynodd y Clerc adroddiad byr ar y Cyfarfod uchod y bu ef ynddo’n ddiweddar.
NODWYD 
Llofnodwyd ……….…………………………              Dyddiad………………………

